
Ang mga kawani ng Distrito ng Pamamahala sa Kalidad ng Hangin ng Bay Area (Distrito 
ng Hangin) ay humihiling ng mga komento sa White Paper na nagdedetalye sa 
kasalukuyan pag-unawa natin sa mga emisyong usok ng kahoy sa Bay Area. 

 
BACKGROUND 

 
Itinuturing ng Mga Kawani ng Distrito ng Hangin ang usok ng kahoy bilang mahalagang 
pinagkukunang dapat suriin dahil kumakatawan ito sa mahigit 10 porsyento ng mga fine 
particulate matter (PM2.5) na emisyon sa rehiyon taun-taon na may mas malaking epekto 
habang taglamig. Nangako rin ang Distrito ng Hangin na susuriin ang mga opsyon sa 
pagbawas sa usok ng kahoy sa pamamagitan ng mga alalahaning tinukoy sa 
Panukalang-batas ng Asembleya (AB) 617 ng mga komunidad: West Oakland 
Community Action Plan (WOCAP) Further Study Measure #5 at Richmond-North 
Richmond-San Pablo Path to Clean Air (PTCA) Public Health Action (H) 2.5. 
 

WHITE PAPER 

Bumuo ang mga kawani ng White Paper na nagdedetalye sa kasalukuyan pag-unawa 
natin sa mga emisyong usok ng kahoy sa Bay Area. Nagbibigay ang White Paper ng 
maraming impormasyon tungkol sa pagsunog ng kahoy sa Bay Area, ang kasalukuyang 
kalagayan ng pagkontrol para sa mga kagamitang nagsusunog ng kahoy, at talakayan 
ng mga potensyal na rekomendasyon upang mas mabawasan ang mga emisyon at 
pagkakalantad sa usok ng kahoy. Dahil sa pagiging laganap ng pinagkukunan at mga 
nalamang epekto sa kalusugan, inirekomenda ng Mga Kawani na bumuo ng mga 
patakaran upang mas mabawasan ang mga emisyon at pagkakalantad sa usok ng kahoy, 
na nakatuon sa pagsunog ng kahoy para sa mga layuning pang-ambiance o pang-
aesthetic (hindi bilang pangunahing pinagkukunan ng init). Kasama rito ang 
pagsasaalang-alang ng mga sumusunod na potensyal na susog sa Regulasyon 6, 
Tuntunin 3: Mga Kagamitan sa Pagsunog ng Kahoy: 

• Pagpapalakas sa programa ng Distrito ng Hangin na nagbabawal ng pagsunog 
(hal. pana-panahong pag-ban sa pagsunog ng kahoy); at 

• Pagpapabilis sa pag-disable at pag-turnover ng mas maduduming kagamitan sa 
pagsunog ng kahoy. 

Nanghihingi ng input ang mga kawani tungkol sa antas ng pagiging mahigpit at 
mekanismo para dito sa mga iminumungkahing pagbabago sa patakaran.  

Nilalayon ang White Paper upang maging unang hakbang sa potensyal na pagbuo ng 
tuntunin ng Distrito ng Hangin. Mahalagang tandaan na hindi pa malawakang nasusuri ng 
Mga Kawani ang mga epekto o ang mga kinakailangang resource upang ma-explore ang 
mga potensyal na patakaran o pasisikap sa pagbuo ng tuntunin dahil sa malawak na hanay 
ng mga posibleng diskarte sa pagpapagaan na isinasaalang-alang. Magsasagawa ng 
malalimang pagsusuri sa mga epektong ito habang bumubuo ng mga susog sa potensyal 
na tuntunin, na mayroong sapat  na mga oportunidad para sa pakikipag-ugnayan ng mga 
apektado bago ang anumang pagmumungkahi para sa pagsasaalang-alang ng Lupon. 
Kasama sa mga susunod na hakbang sa inisyatibang ito sa patakaran sa usok ng kahoy 
ang malawak na pakikipag-ugnayan ng komunidad at mga apektado na iniangkop sa sagot 
at pampublikong komentong natanggap sa White Paper na ito at sa mga ipinakitang 
opsyon sa patakaran. 
 
IMPORMASYON AT MGA KOMENTO 

 
Hinihiling ng mga kawani ang mga komento at tanong tungkol sa White Paper ukol sa 
Usok ng Kahoy. Kasunod ng Kahilingang ito para sa Mga Komento at pagsasara ng 
panahon ng pampublikong komento, tatasahin ng mga kawani ang potensyal na pagbuo 
ng tuntunin. 

 
Para sa mga kopya ng White Paper sa Usok ng Kahoy, mangyaring bisitahin ang aming 
website sa www.baaqmd.gov/ruledev o magsumite ng kahilingan sa Pagbuo ng Tuntunin 
sa (415) 749-4653 o woodsmokerule@baaqmd.gov. Iniimbitahan ang mga interesadong 
partido na magsumite ng mga tanong o komento sa White Paper sa Usok ng Kahoy sa 
Pagbuo ng Tuntunin sa woodsmokerule@baaqmd.gov. Ang takdang panahon para 
magsumite ng mga komento sa mga materyal na ito ay sa Lunes, Enero 20, 2025, nang 
5:00 p.m. 

